
Innkallinga går ut til:  

 
• Tine Storøy, Herøy  
• Karl-Oskar Sævik, Herøy  
• Linn Therese Sævik, Herøy  
• Børre Oddmunn Haanes Waagan, Herøy  
• Knut Erik Engh, Ulstein 
• Elisabeth Hoddevik, Ulstein  
• Oddvar Gjerde, Ulstein  
• Bernt Brandal, Hareid  
• Jeanette Teigene, Hareid  
• Dag Vaagen, Sande  
• Unny Haugen, Sande   

 

Meld frå til dagleg leiar om du ikkje kan møte, så kallar ho inn varamedlemmer. Innkallinga 
blir også sendt til revisor, Vest Kontroll, styret og eigarkommunane.    
 

 

Vedtakssaker : 
Sak R10/26 Godkjenning av innkalling og sakliste 

Sak R11/26 Godkjenning av protokoll frå møtet 20. mai 2026                               

Sak R12/26 Val av to representantar til å skrive under møteprotokollen saman med leiar 
av representantskapet og styreleiar 

Sak R13/26 Budsjett 2027 og gebyrregulativ 2027 

Sak R14/26 Økonomiplan 2027 – 2030 

Sak R15/26 Møtedatoar 2027 

 

 

Orienteringssaker:  
Sak R16/26 Økonomisk resultat per august og prognose for 2026 

Sak R17/26 Generelle orienteringar ved styreleiar og dagleg leiar 

Møtebok –  representantskapet  
 

Vedtakssak R 10/26 
Godkjenning av innkalling og sakliste 

 

Forslag til vedtak: 
Representantskapet godkjenner innkallinga og saklista. 

 

Vedtak: 

Møtebok –  representantskapet  
 

Vedtakssak R 11/26 
Godkjenning av protokoll frå møtet 20. mai 2026                               

 

Forslag til vedtak: 
Representantskapet godkjenner protokollen frå møtet 20. mai 2026. 

 

Vedtak: 

Møtebok –  representantskapet  
 

Vedtakssak R1 2/26 
Val av to representantar til å skrive under møteprotokollen saman med leiar og dagleg 
leiar. 

 

Forslag til vedtak: 
XX blir vald til møteleiar. XX og XX blir valde til å signere møteprotokollen.  

(Sist signerte Børre O. Hånes Waagan og Jeanette Teigene). 

 

Vedtak: 

Møtebok –  representantskapet  
 

Vedtakssak R1 3/26 
Budsjett 2027 og gebyrregulativ 2027 

 

Sjå vedlegga: 

- Budsjett 2027 SSR 
- Forslag til gebyrregulativ 2027 

 
 
 

Budsjett 2027   

Neste års budsjett er lagt opp etter SSB, Noregs Bank og Kommunalbanken sine 
prognoser for prisvekst, lønnsvekst og renter. Selskapet ligg an til å levere eit resultat for 
2026 som er vesentleg betre enn budsjettert. SSR vil dermed kunne snu sjølvkostfondet 
frå minus til pluss allereie ved komande årsskifte. Det er eitt år tidlegare enn planlagt i 
gjeldande økonomiplan. 1. januar 2026 var sjølvkostfondet negativt med rundt fire 
millionar kronar. Gjennom året har ein klart å hente inn igjen dette. 

For å unngå framtidige store gebyrhopp for innbyggjarane og samtidig vere rusta for 
vidare utvikling, investeringar og stadig nye utsorteringskrav, har styret signalisert at dei 
ønskjer å halde sjølvkostfondet på den positive sida. Med bakgrunn i dette, føreslår styret 
å auke gebyret med 2,5 prosent. Eit standardgebyr vil då auke med 141 kroner i året. Då 
aukar gebyret mindre enn førespegla pris- og lønnsvekst, samtidig som ein ikkje tærer på 
sjølvkostfondet. I tillegg er det lagt inn ein venta auke i talet på abonnentar på 0,5 
prosent. Dette er i tråd med utviklinga tidlegare år. 

Store utfordringar i verdsøkonomien for tida påverkar også den lokale økonomien på ulike 
vis, og gjer det vanskeleg å budsjettere. Samtidig er der ein del utviklingstrekk vi veit vil 
slå inn komande år. Vidare kjem ei opplisting av føresetnadene som er gjort i arbeidet 
med budsjettet: 

 

Inntekter: På inntektssida er det lagt inn ein generell vekst i inntekter på lokalmottak 
og sal av fraksjonar. På hushaldssida er det utarbeidd eige budsjett for forventa 
refusjon knytt til produsentansvarsordninga. Denne vil i 2027 bli redusert samanlikna 
med 2026, sidan vi inneverande år også har fått refusjon for plast og papp tilbake for 
andre halvår 2025. Det er derfor lagt inn ein reduksjon på om lag ein halv million 

samanlikna med inneverande år. Samla sett vil produsentansvarsordninga truleg gi ei 
inntekt til selskapet på nærmare tre millionar kroner i 2027. 

Det er planlagt å selje ein varebil, denne er delt mellom hushald og næring tilsvarande 
tidlegare fordelte kostnadar på bilen. Det er planlagt å bruke bilen i samband med 
utkøyring av dunkar til glas- og metallinnsamling, og deretter selje den. Forventa 
salspris er kr. 100.000. 

CO2-avgift: Det er ikkje teke høgde for eit hopp i CO2-avgifta i 2027, utifrå kva signal 
som har kome i statsbudsjettet. Det er lagt inn ei generell forventa auke på 3 prosent i 
varekostnaden som også vil omfatte CO2-avgifta. Tidlegare år har avgifta enda opp 
med å bli vesentleg høgare enn først varsla på grunn av politiske forhandlingar, det 
kan derfor vere knytt ei viss usikkerheit til varekostnaden. Endringar i avfallsmengd vil 
og kunne påverke varekostnaden for alle fraksjonar.  

Matavfall: Det er inngått kontrakt om levering av matavfall til biogassanlegget i 
Hornindal frå 1.1.2027. Anbodsprosessen knytt til dette vart gjennomført som eit 
samarbeidsprosjekt med VØR, der det og vart innhenta pris frå anlegget på 
Lillehammer som vi leverer til i dag. Behandlingskostnaden for avfallet er ein god del 
høgare enn i dagens kontrakt på matavfall. Dette fører til auka kostnad til 
materialgjenvinning. På den andre sida er transportkostnaden vesentleg redusert, på 
grunn av kortare køyreavstand. Kostnadsendringane går stort sett opp i opp, men 
klimagassutsleppet blir kraftig redusert på grunn av kortare avstand og at 
transportøren vil bruke biogass i staden for diesel.  

Hageavfall: I budsjettet er det teke høgde for kverning av hageavfall ein gong hausten 
2027. Det er ikkje lagt inn nokon spesiell auke knytt til deponiet på Eidet ut over venta 
prisauke. Dette er i tråd med det styret signaliserte hausten 2025. 

Lønn: Det er lagt inn ei venta auke i lønnskostnad på 4 prosent. I tillegg er det lagt inn 
lønn til ny lærling frå september 2027 og til ei ekstra stilling som har stått vakant og 
derfor ikkje ført til kostnader i 2026. Det lagt inn ekstra lønnskostnad for to vikarar i 
fem månadar knytt til utkøyringa av glas- og metallemballasje-dunkar dei første 
månadene av året.  

Det er lagt til grunn at sjukefråværet i 2027 vil bli som i 2026 (refusjon sjukeløn). 

Pensjonsordninga for dei tilsette er vedtatt endra frå 1.1.27 til hybridpensjon for 
tilsette under 55 år. Denne skal ut på anbod i haust. Kostnadane knytt til endringa er 
enno usikre. Det er derfor lagt inn ein ekstra buffer på pensjonskostnaden. 
Overgangen til hybridpensjon vil føre til noko auka utgifter dei første åra, før det 
seinare vil kome ei kraftig innsparing.  

Investeringar: Det er budsjettert med avskrivbare investeringar på kr. 1.320.000 for 
2027. Dette er fleire mindre investeringar knytt til drifta. Det er også teke omsyn til 
investeringsobjekt som er ferdig avskrivne i 2026 og 2027 i utrekninga av 
avskrivingskostnaden. 

Leasing: Det er budsjettert med auka leasingskostnader til nødvendig fornying i bil- 
og anleggsmiddelparken. Den nye el-komprimatorbilen er venta levert over nyttår og 
er det største enkeltobjektet målt i kostnad. Det er ingen leasingobjekt som er ferdig 
leasa i 2027. 

Drivstoff: Det er tatt utgangspunkt i at drivstoffprisane vil halde seg høge i 2027. 

Renter: Kommunalbanken auka rentene frå midten av oktober 2026 på bakgrunn av 
justeringa av styringsrenta. Det er usikkert korleis renta vil utvikle seg vidare. Den kan 
gå både opp og ned. I budsjettet er det derfor lagt inn renter utan vidare justeringar. 
Renta etter auken i oktober ligg på 5,4 prosent og 5,3 prosent på grøne lån. 

Ny dunk til glas- og metallemballasje: Det blir tatt opp nytt lån på 6 millionar kroner i 
samband med innføring av henteordning for glas- og metallemballasje. Dette er 
innvilga som grønt lån og dermed litt lågare rente.  

I tillegg til auka rentekostnad, vil investeringa gi høgare avskrivingskostnad. Det er 
rekna med ei levetid på dunkane på 10 år. Det blir lagt opp til at selskapet skal klare å 
gjennomføre den nye henteordninga innanfor gjeldande lønsbudsjett/bemanning. Det 
vil i praksis gi ei effektivisering der ein får løyst fleire oppgåver med den same 
bemanninga.  

Det er kostnaden knytt til innkjøp, informasjon og utkøyring av dunkane som fører til 
kostnadsauke. Det er ikkje lagt inn inntekter på ekstra tonn glas- og metallemballasje. 
Det kjem av usikkerheit knytt kor mange tonn ekstra glas- og metallemballasje 
selskapet vil samle inn, og til om innbyggjarane vil levere god nok kvalitet til at 
selskapet unngår ei fordyrande runde med ettersortering inne på anlegget. 

 

 

 

 

 

 

Forslag til vedtak: 
Representantskapet godkjenner budsjettet for 2027 og forslaget til gebyrregulativ for 
2027. 

 

Vedtak: 

Møtebok –  representantskapet  

 

Vedtakssak R1 4/26 
Økonomiplan 2027 – 2030 

 

Sjå vedlegget: 

- Økonomiplan 2027–2030 SSR 
 
 

Økonomiplan 2027 – 2030 

Økonomiplanen er ei framskriving av budsjettet for dei komande åra, med innlagde 
justeringar på dei postane vi har føresetnad for å vite noko om korleis vil utvikle seg.  

I den komande økonomiplanen er det lagt opp til ei gebyrutvikling på 2,5%, 2,4%, 2,8%, 
2,8%. Her er føresetnadene som er lagt til grunn år for år i planperioden: 

 

 

 

Meir om bakgrunnen for føresetnadene:  

 
- Lærling: I 2027 har vi budsjettert med ei lærlingstilling frå og med september. 

Denne slår inn på endringar i talet på årsverk. Selskapet har på noverande 
tidspunkt ingen lærling. 
 

- Sjølvkostrenta: Prognosesatsane for kalkylerenta er utarbeidd av 
Kommunalbanken i september 2026, etter siste renteauke i Sentralbanken. 
Prinsippet for utrekning av denne renta vart endra frå 2026. Kalkylerenta framover 
er venta å ligge på 5,7% for 2026 og vidare framover 5,55%, 5,25% og 5%. 

- CO2-avgift: For å ta høgde for den varsla auken i CO2-avgifta framover, er det 
budsjettert med ein årleg auke i varekosten på 3% i 2027, deretter 6%, 8% og 8% 
vidare i planperioden.  
 

- Lønn: Lønsauken er budsjettert til 4% for 2027. I dei neste åra i 
økonomiplanperioden er det lagt opp til ein forventa auke på 3,5%, 3,1% og 3%. 
Det er budsjettert med ei endring i pensjonsordninga til såkalla hybridpensjon frå 
2027. Dette vil føre til auka kostnad dei første åra. Deretter vil ordninga med 
hybridpensjon etter kvart vesentleg redusere pensjonskostnadane for selskapet.  
 
 

- Investeringar: Avskrivbare investeringar er budsjettert med 1,3 millionar for 2027. 
For dei komande åra er det budsjettert med investeringar på 2,5 millionar, 2 
millionar og 2 millionar. Det er teke med avskrivingskostnad for nye investeringar 
samt ferdig avskrivne eigedelar i økonomiplanen framover. Investeringane er knytt 
til fornying av driftsmidla i selskapet og det er ikkje tatt høgde for eventuelt større 
enkeltinvesteringar. 
 

- Kostnadsendringar: Indirekte kostnadar er budsjettert med ein forventa auke på 
2,7 % i 2027. I dei komande åra er auken sett til 2,4%, 2,1% og 2,1%. Selskapet får 
lågare transportkostnader på grunn av at matavfallet frå 2027 skal køyrast til 
Hornindal i staden for til Lillehammer, samtidig vil behandlingskostnaden auke 
omtrent tilsvarande. Det er venta auke i leasingkostnadene på grunn av behov for 
fornying av bil- og utstyrsparken. Forsikringane som har stige mykje siste åra, har 
no jamna seg ut (på eit høgt nivå).  
 
 

- Renter: Det er budsjettert med lånerenter ut frå dagens rentenivå i 
Kommunalbanken etter siste rentejustering i oktober 2026. Ustabile tider gjer 
prognosane for renteutvikling usikre. Det er lagt inn ein forventa reduksjon i rentene 
i 2029 og 2030. Dagens rente er 5,4% og 5,3% på grøne lån. 

 

 

Forslag til vedtak: 
Representantskapet godkjenner økonomiplanen for 2027 – 2030. 

 

Vedtak: 

Møtebok –  representantskapet  
 

Vedtakssak R1 5/26 
Møtedatoar 2027 

 

Det skal vere to faste møte i representantskapet i 2027, eitt i mai og eitt i starten av 
november. 

 

Forslag til vedtak: 
 

 

Vedtak: 

Møtebok –  representantskapet  
 

Orienteringssak R1 6/26 
Resultat per august og prognose 2026  

Møtebok –  representantskapet  
 

Orienteringssak R1 7/26 
Generelle orienteringar ved styreleiar og dagleg leiar 

 

 

 

 

 

 

 

 

 

 

 

 

 

 

 

 

Karl-Oskar Sævik George Fulford 
Leiar i representantskapet Styreleiar 

